
Uharteko Arte Garaikidearen Zentroak “Askatasuna, Berdintasuna, Anaitasuna” erakusketa kolektiboa du erakusgai
Corpas kontseilariak aurkeztu du erakusketa, gaur egungo 15 artista eta bi poeta espainiarren, 14 fratsesen eta 2 portugaldarren obrak biltzen dituena
Asteazkena, 2009ko abenduaren 3a. Kultura kontseilariak, Juan Ramón Corpas Mauleón jaunak, “Askatasuna, Berdintasuna, Anaitasuna” erakusketa aurkeztu du, erakusgai izango dena 2010eko martxoaren 7 arte Uharteko Arte Garaikideko Zentroan. Artista espainiar eta frantsesen obren aukeraketa da, Nafarroako Gobernuak erakusten duena, Kultura Saila-Príncipe de Viana Erakundearen bidez, Kultura Ministerioaren Estatuko Kultura-Oroipen Elkartearen (SECC) lankidetzarekin, eta bertako zuzendaria den Xosé Luis García Canide jaunak ere ekitaldian parte hartu du erakusketaren koordinatzailea den Isabel Durán eta parte hartzen duten bi artistaren, Bruno Peinado eta Fernando Sánchez Castillo jaunen, ordezkariekin batera.
Independentziaren Guda izan zenetik berrehun urte iragan direla ospatzen dela eta, SECC-k “Askatasuna, Berdintasuna, Anaitasuna” erakusketa ibiltaria sustatu zuen, 15 artista plastiko espainiarren, 14 frantsesen eta bi portugaldarren obrak,  bi poeta espainiarren obrekin batera, biltzen dituena. Artista horiek 1789ko Frantziako Iraultzan jaiotako gizarte modernoaren elkarbizitzako hiru idealen garapen-egoerari buruzko ikuspegia planteatzen dute.
Parte hartzen duten artistak
Erakusketaren bi koordinatzaileek, Isabel Durán eta Bernard Marcadé jaun/andreek, ondoko artisten lanak bildu dituzte: Antonio Abad, Jean-Michel Alberola, Elisabeth Ballet, Christian Boltanski, José Manuel Broto, Jean-Marc Bustamante, Daniel Canogar, Rui Chafes, Chema Cobo, Ninar Esber, Joan Fontcuberta, Luis Gordillo, Cristina Iglesias, Cristina Lucas, Annette Messager, François Morellet, Jean–Luc Moulène, Antoni Muntadas, Francis Naranjo, Marina Nuñez, Bruno Peinado, Gonçalo Pena, Jaume Plensa, Bernardi Roig, Fernando Sánchez Castillo, Alain Séchas, Bruno Serralonge, Niele Toroni, Tatiana Trouvé, Eulália Valldosera, Yan  Pei-Ming, Carlos Edmundo de Ory eta Dionisio Cañas poetak. 
Erakusketa gaur inauguratuko da 19:00etan, eta pinturak, eskulturak, instalazioak, argazkiak, bideoak eta poemak biltzen ditu. Horien autoreek ibilbide artistiko luzea egin dute, eta hizkuntza, teknika eta espezialitate anitzeko obrak erakusten dituzte. Euren alderdi komuna gaur egungo gizartea aztertzeko azterketa-metodo berrietan hausnartzea eta Frantziako Iraultzaren idealen indarraldian jardutea dira. 

Askatasuna, Berdintasuna, Anaitasuna erakusketako obren bildumak artista garaikide ospetsuak aurkezten ditu, euren aurrekari artistiko eta kulturalak islatzen dituztenak. Autore desberdinen obrak, eguneratutako testuekin batera, artistak bere aurrekari historikoei nola erantzuten dien erakusten du eta, era berean, Frantzia eta Espainiako arte garaikidearen joera berritsuenak ezagutzeko aukera eskaintzen du. 
Horretarako, 10.000 areto-liburuxka editatu dira, koordinatzaileen aurkezpena eta erakusten diren obren azalpenezko testuak biltzen dituztenak. Erakusketa horren katalogoan, erakusketari buruzko argazki-erreportajeaz eta koordinatzaileen sarreraz gain, artistek testu desberdinak bildu dituzte euren obren irudiak laguntzeko eta euren obra plastikoa ezagutarazteko.

Erakusketaren jarduera osagarritzat, Uharteko Arte Garaikidearen Zentroan bertan, haurrentzako adierazpen-tailerra programatu da, Juan Sukilbide eta Mª José Rekalde artista plastikoen eta Ana Maestrojuan eszena-zuzendariaren eskutik. Tailer hori lau urte beteta eta hamaika urte arteko umeei zuzenduta dago, eta abenduaren 28tik 31ra izango da, 11:00etatik 14:00etara. Asistentzia doakoa da, baina beharrezkoa da aurretiaz izena ematea Uharte Zentroan, eskuragarri diren plazak agortu arte.

Halaber, tailer-bisitak programatu dira, doakoak, larunbat eta igandeetan goizeko hamabietan, urtarriletik aurrera, Ana Ibáñez artista plastiko eta diseinatzailearen eskutik. Horietan, erakusketan zeharko ibilbideaz gain, parte hartzeko jarduera izango da. 

Koordinatzaileen biografia
Isabel Durán Arte Historialaria eta artea bidezko hezkuntzan espezialista da. Hezkuntza eta Pintura eta Eskultura Sailetan lan egin du Museum of Modern Art (1994), Guggenheim Museum (1994-95) eta DIA Center for the Arts (1995) erakundeetan, New Yorken. Arte Garaikidearen Galiziako Zentroko (1996-1998) eta Unión Fenosako (1998-2003) Hezkuntza Saila sortu eta zuzendu ditu. Nazio eta nazioarte mailako arte garaikidearen erakusketa askoren antolaketan hartu du parte. Gaur egun, Pryconsa Fundazioaren Programa-Zuzendaria eta  Europa Hispánica Ikasketa-Zentroaren koordinatzaile-nagusia da.
Bernard Marcadé arte-kritikoa, erakusketa independienteen antolatzailea eta estetika eta historia irakaslea da Paris-Cergyko l’École Nationale Supérieure d’Arts-en. Arte eta artista garaikideei buruzko liburu eta ikerketa askoren egilea da.

